
Xojeli rayonında jańadan asfalt tóseldi

«Abat awıl» hám «Abat mákan» mámleketlik baǵdarlamaranınıń orınlanıwı boyınsha 
Xojeli rayonında da jumıslar qızǵın túrde alıp barılımaqta. Rayondaǵı ishki xojalıq jollarına 
kiriwshi awıl hám mákan puqaralar jıyınları aymaqlarındaǵı avtomobil jolları búgin jańa 
kóriniske iye bolıp atır. 

Baǵdarlamaǵa kirgizilgen jollar ońlanıp, tegislenip, tiyisli ekspluataciya jumısları tolayım 
orınlanıp atırǵan bolsa, asfalt tósew ushın tayarlanǵan kóshelerde grunt jumısları, щeben 
tósew procesleri kerekli material jetkerip beriliwi menen jedel pátte júrgizilmekte. 

Rayon orayındaǵı Nawrız mákan puqaralar jıyını aymaǵındaǵı Maqtumqulı hám Qıyat 
kóshelerine Xojeli rayonı jollardan paydalanıw unitar kárxanası tárepinen asfalt tóseldi. 
Bıyılǵı jılda usı APJ aymaǵındaǵı 27 kóshede ońlaw jumısları alıp barılıwı rejelestirilgen.


